
HIV/AIDS – Maxay tahay? 
 
Maxay tahay HIV? 
“Firuska Hoos u 
Dhaca Difaaca 
Aadanaha” waa firus 
aad u yar, sida 
firusyada sababa 
“hargabka daran” ama 
hargabka caadiga.  
Hase ahatee, HIV waa ka duwan yahay 
firusyada kale maxaa yeelay siistemka 
difaaca marna si buuxda ma u saari 
karaan.  Firuska wuxuu ku dhuuntaa 
siistemka difaaca iyo unugyada kale ee ku 
jira jirka.  HIV waxay khasaaro badan u 
geysataa siistemka difaaca, waxayna ku 
furtaa cuduro kale oo halis ah.  Cudurka 
HIV wuxuu u horseedaa AIDS. 
 
Maxay Tahay AIDS? 

“Xaaladda Hoos u 
Dhaca Difaaca La 
Qaado” waa 
maraxaladda ugu 
dambeeyso cudurka 
HIV.  Dadka ku sugan 
xaaladaan cudurka 
HIV waxay halis ugu 

jiraan cudurada ka fa’iideysta 
(opportunistic infections) dacfiga jirka.  
Cudurada ka fa’iideysta waa kuwa qofka 
qaado marka siistemkooda difaaca uusan 
si wanaagsan u badbaadin karin, marka 
cuduradaan waxay “fursad” u helaan in ay 
u keenaan xanuun. Marka qofka qaado 
noocyada cudurada qaar, noocyada qaar 
sida kansarka, ama marka tirada 
unugyada siistemka difaaca aad hoos ugu 
dhacaan (unugyada lagu magacaabo 
Unugyada-T), qofka waxaa lagu 
tilmaamaa in uu qabo AIDS.  Qofka qaba 
AIDS wuxuu u baahan yahay daweyn si 
looga hortaggo dhimashada. 
 

Xaggee ayuu ka yimadaa HIV/AIDS? 
Aqoonyaanada sayniska waxay aaminsan 
yahiin in HIV ka yimaado daanyeerka loo 
yaqaan “chimpanzee) ee ku nool Afrikada 
Galbeed.  Waxay u badan tahay in 
aadanaha xariir la yeeshay dhiigga horay 
u qaaday cudurka HIV, taasoo ku dhacda 
ugaarsiga iyo marka xoolahaan la cuno.  
HIV ayaa kaddib ku faaftay meelo kale oo 
ka mid ah dunida.  Horaantii 1980dii, qaar 
ka mid ah ragga khaniisyada ku nool 
Mareykanka iyo Yurub ayaa lagu arkay in 
ay qabaan nooca kansarka, Kaposi’s 
sarcoma.  Waqtigaan ka hor, Kaposi’s 
sarcoma waxaa badanaa lagu arki jriay 
ragga waweyn ee ku nool 
Mediterraneanka ama kuwa ka soo 
faracma Bariga Dhexe, ama kuwa ku nool 
Afrikada Equatorialka.  Bixiyeyaasha 
xanaanada caafimaadka waxay kaloo 
bilabeen in ay fiiriyaan kiisaska 
Pneumocystis pneumonia, kaasoo ah 
cudur badanaa ku yar dadka 
siistemkooda difaaca caadi yahay. 
 

Labada cudurba waxay calaamo u 
ahayeen in siistemyada difaaca 
bukaankaan aad daciif u noqdeen.   
Cilmi baarista 
waxay muujisay in 
burburka ku yimid 
uu sababay HIV. 
 

Hubso in aad 
jawaab u heshid su’aalaha aad ka qabtid 
HIV/AIDS.  Waaxdaada xanaanada 
caafimaadka dadweynaha iyo 
bixiyahaada xanaanada caafimaadka 
ayaa ku siin kara kaalmo. 

